MINUTI

KAMRA TAD-DEPUTATI

KUMITAT MAGĦŻUL TAL-KAMRA

RI-KODIFIKAZZJONI U KONSOLIDAZZJONI TA’ LIĠIJIET 

IL-ĦDAX-IL PARLAMENT

LAQGĦA NRU. 22
It-Tlieta, 7 ta’ Frar, 2012
Il-Kumitat Magħżul tal-Kamra (Ri-Kodifikazzjoni u Konsolidazzjoni ta’ Liġijiet), ltaqa’ fil-Palazz, il-Belt Valletta, fis-1.48 p.m.

L-Onor. Franco Debono, President tal-Kumitat, ippresjeda.

PREŻENTI

L-Onor Josè Herrera u l-Onor Francis Zammit Dimech kienu preżenti.
TALBA

Il-President tal-Kumitat qal it-talba.  

MINUTI

Il-Minuti tal-Laqgħa Nru 21 li saret it-Tnejn 12 ta’ Diċembru 2012, kienu konfermati.

Informazzjoni
L-Onor Franco Debono informa lill-Kumitat li kien reġa’ ssuġġerixxa biex il-Law Commission tkun amlagamata ma’ dan il-Kumitat Magħżul.  L-Onor Debono sostna li peress li x-xogħol tal-Kumitat huwa wieħed metikoluż u li jidħol f’ċertu dettal, il-Kumitat kif inhu llum m’għandux la l-ħin u lanqas ir-riżorsi sabiex jagħmel dan ix-xogħol.

Kien hemm qbil mill-membri.
Diskussjoni dwar l-Abbozz ta’ Liġi dwar il-Proċess Ġudizzjarju f’Għawdex
L-Onor Debono stieden lill-Professur Kevin Aquilina biex jagħti informazzjoni dwar l-Abbozz ta’ Liġi dwar il-Proċess Ġudizzjarju f’Għawdex.  Il-Professur Aquilina ċċirkola 

Dok 13

Abbozz ta’ Liġi dwar il-Qorti ta’ Għawdex fil-verżjoni Ingliża.
Wara kien hemm diskussjoni.

Fuq suġġerimenti tal-membri, intlaħaq qbil li jkun hemm xi korrezzjonijiet fl-abbozz ippreżentat.
Kodiċi tad-Dritt Amministrattiv
Il-President tal-Kumitat stieden lill-Professur Kevin Aquilina biex ikompli jagħti spjegazzjoni dwar il-proċess ta’ abbozzar tal-Kodiċi tad-Dritt Amministrattiv.  
Wara kien hemm diskussjoni.

Fit-3:00 p.m, id-diskussjoni fuq dan is-suġġett ġiet interrotta u l-Kumitat aġġorna għal nhar it-Tnejn 13 ta’ Frar, 2012.
SKRIVANA TAL-KUMITAT

KONFERMATI

CHAIRMAN TAL-KUMITAT

